








Plan de patrocinio de equipos elite
Vimos de recibir da Fundación Deporte Ga-

lego a confirmación e a documentación que de-
bemos presentar para asinar dentro do “Plan de 
Patrocinio Publicitario dos Equipos de Alta Com-
petición de Galicia, tempada 2010-2011. GRUPO 
2”.

a pasada tempada iniciouse este tipo de pa-
trocinio publicitario dende a Fundación Deporte 
Galego, en colaboración co Xacobeo 2010; agora 
o patrocinio será co novo anagrama “Galicia”.

Esta iniciativa está dirixida aos clubes ga-

legos máis destacados nas distintas modalidades 
deportivas, establecéndose a modalidade de pira-
güismo dentro do “Grupo 2” destes patrocinios. 
No noso deporte, ao igual que a temporada pa-
sada, tres son os clubes que entramos neste Plan 
en base os resultados obtidos: Breogán do Grove, 
Kayak Tudense e As Torres de Catoira.

Debido aos recortes que se están a producir 
en todos os estamentos, este Plan tamén sofre re-
cortes, polo que a cantidade que imos a recibir será 
sensiblemente inferior á da pasada temporada.





Resultados internacionais
O ano 2011 non foi diferente aos anteriores e o Breogán contou de novo con deportistas competindo a nivel intenacional, 

dentro da selección española. O Campionato de Europa Xuvenil e Sub 23, celebrouse en Zagreb (Croacia) e alí estiveron presentes 
tres palistas mecos na categoria Sub 23: Cristian Ribademar, Jacobo Domínguez e Alvaro Bravo.

Cristian Ribademar, participou na C-2 nos 1.000 m. (distancia olímpica), onde se meteu na final, acadando un oitavo posto. 
Jacobo Domínguez, formou parte do C-2 200 m., onde acadou unha magnífica cuarta posición, preto das medallas. Tanto Cristian, 
como Jacobo, formaron parte do C-4 español, sobre os 1.000 m., que quedou moi preto da medalla de bronce, acabando finalmente 
na cuarta posición.

Pola súa parte, Alvaro Bravo participou no K-2 500 m., que acadou a final, rematando na novena posición. Tamén formou 
parte do K-4 1.000 m., que foi finalista e acadou a sétima posición.


